BOSNA I HERCEGOVINA

Federacija Bosne I Hercegovine

TUZLANSKI KANTON

Ministarstvo obrazovanja, nauke, kulture i sporta

Na  osnovu  člana  5.  i  8.  Zakona  o ministarstvima i drugim organima uprave Tuzlanskog kantona (“Službene novine TK”, broj: 17/00., 3/01. i 12/03) i Odluke o utvrđivanju  kriterija,  uslova  i  postupka za  raspodjelu sredstava sa potrošačke jedinice 24010003 – fizička kultura i sport za 2007. godinu broj: 02/1-14-2455-1/07. od 19.4.2007. godine, Ministarstvo obrazovanja, nauke, kulture i sporta Tuzlanskog kantona, raspisuje
JAVNI POZIV

za predlaganje programa i projekata u oblasti fizičke kulture i sporta

I
Raspisuje se Javni poziv za podnošenje zahtjeva za ostvarivanje prava na sufinansiranje troškova realizacije programa sportskih takmičenja, manifestacija, trenažnog procesa i drugih potreba u oblasti sporta. 

II
Raspodjela sredstava za sufinansiranje i ostvarivanje javnog interesa Kantona u  oblasti  fizičke  kulture  i  sporta,  vršit  će  se  u  skladu  sa  raspoloživim  sredstvima budžeta Tuzlanskog  kantona za 2007. godinu i  Zakonom  o  izvršenju  budžeta  za  2007.  godinu  u ukupnom iznosu do 1.700.000,00 KM.

III
Da  bi  registrovane  sportske  organizacije  i  klubovi  kandidirali  svoj program sportskih  takmičenja,  manifestacija  i  trenažnog procesa, neophodno je da ispunjavaju neke od slijedećih kriterija:

1.  Da  su  sportski  klubovi,  asocijacije,  savezi  i  druga  pravna  lica  u  oblasti sporta  sa sjedištem na Tuzlanskom kantonu i da su registrovani u skladu sa Zakonom o sportu u Ministarstvu pravosuđa i uprave,

2.  Da su korisnici sredstava koji apliciraju, članovi Premijer lige BiH, I lige BiH, I  lige FBiH ako ne postoji jedinstvena liga BiH,

3.  Da su korisnici sredstava koji apliciraju plasirani od I – III mjesta u KUP-u i ekipnom federalnom prvenstvu,

4.  Da  su  plasirani  od  I  do  IV  mjesta u  ekipnoj  ili pojedinačnoj konkurenciji Bosne i Hercegovine,

5.  Da su korisnici sredstava koji apliciraju osvojili I mjesto na takmičenjima u
Bosni  i  Hercegovini I Federaciji Bosne I Hercegovine  na  pojedinačnim prvenstvima.

6.  Da  su  aplikanti  –  klubovi  koji  su  se  plasirali  na  zvanična  međunarodna takmičenja (KUP-ovi),

7.  Da   su   aplikanti   klubovi, a čiji su članovi državni reprezentativci,   koji nastupaju    na  zvaničnim međunarodnim takmičenjima, da su državni rekorderi i da su postigli međunarodno značajne rezultate,

8.  Da   se   radi   o   organizaciji   manifestacija   u   Tuzlanskom   kantonu   od međunarodnog, državnog, federalnog i kantonalnog značaja,

9.  Sufinansiranje programa kvalitetnih i perspektivnih sportista iz Tuzlanskog
kantona,


10. Nagrade – jednokratne stipendije za najuspješnije sportiste i trenere za 2006. godinu i tekuću godinu ( u okviru proglašenja najboljih sportista Tuzlanskog kantona),

11. Jednogodišnje stipendije za kvalitetne i perspektivne sportiste,

12.  Organizacija   sportskih   takmičenja   kantonalnog   i   federalnog   nivoa   za osnovne i srednje škole, 

13. Sufinansiranje zdravstvene zaštite za sportiste sa Tuzlanskog kantona kroz obavezan sistematski pregled i specijalno testiranje sportista iz tačke 9 kriterija,

14.  Sufinansiranje trenažnog procesa i izdvajanje sredstava po osnovu ranijih dugovanja, 

15. Sufinansirati plaćanje kotizacije za klubove Premijer liga Bosne i Hercegovine,

16. Nagrade za sportiste za postignute rezultate (međunarodne vrijednosti) osvajače: Od I do VIII mjesta na Svjetskim, od I do V mjesta na Evropskim prvenstvima , od I do III mjesta na Mediteranskim i Prvog mjesta na Balkanskim igrama,

17. Sufinansiranje uređenja dijagnostičkog centra Fakulteta za tjelesni odgoj i sport za potrebe vrhunskog sporta,


18. Sufinansiranje invalidskog sporta preko kantonalnog saveza invalidnih lica, Saveza sjedeće odbojke Tuzlanskog kantona, Asocijacije košarke u kolicima i udruženja čija je osnovna djelatnost briga o hendikepiranim licima, 

19. Sufinansiranje projekata Sportskog saveza Tuzlanskog kantona,

20. Pomoć Opštinskim sportskim savezima za razvoj školskog sporta,  

21. Sufinansiranje
seminara
koji
su
orijentirani
na
edukaciju i stručno usavršavanje  lica u oblasti školskog sporta, 

22. Sufinansiranje sportsko-obrazovnih edukacija u organizaciji Ministarstva obrazovanja, nauke, kulture i sporta (Okrugli stolovi- promocije).

23. Rad Savjeta za sport.

IV
Predlagač sportske aktivnosti ili manifestacije je obavezan dostaviti:

1.  Rješenje o upisu u registar pravnih lica sportske organizacije, saveza, asocijacije  ili kluba (ovjerena kopija),
2.  Identifikacijski   znakovi,   identifikacioni   broj   iz   registra   poslovnih
subjekata, spesimen potpisa (kopija),
3.  Finansijski  plan  predloženog  sportskog  takmičenja  ili  manifestacije sa  naznakom  «Za  koju  aktivnost  iz  tačke  III  odluke  aplicirate»,  sa potpunom

specifikacijom troškova i visina sredstava koja se potražuje od Ministarstva obrazovanja, nauke, kulture i sporta,
4.  Izvještaj o postignutim takmičarskim rezultatima u prethodnoj godini,
5.  Izvještaj   sa   računima,   ugovorima   i   drugim  dokazima,   o   utrošku sredstava  za  sportska  takmičenja  i  manifestacije  koja  je  predlagač dobio od Vlade Kantona ili Ministarstva obrazovanja, nauke, kulture i sporta  u  2006.  godini i raniji period  ukoliko  do  sada  ta sredstva iz određenih razloga nisu pravdana.
6. Zapisnik sa održane izvještajne skupštine klubova i kantonalnih sportskih asocijacija za 2006. godinu i usvojeni finansijski izvještaj.

V

Pored Kriterija i uslova iz tačke III i IV ovog poziva, aplikanti su obavezni ispuniti Prijavni obrazac za fizičku kulturu i sport.


Prijavni obrazac je sastavni dio Javnog poziva.


Prijavni obrazac aplikanti mogu preuzeti u prostorijama pisarnice Vlade Tuzlanskog kantona (prizemlje, kancelarija broj: 12) ili na web stranici: www.monkstk.ba 


Javni poziv ostaje otvoren 15 dana od dana objavljivanja. Prijave na Javni poziv sa potrebnom dokumentacijom slati putem pošte na adresu: Ministarstvo obrazovanja, nauke, kulture i sporta, Slatina 2, Tuzla, ili putem pisarnice Vlade Tuzlanskog kantona na istoj adresi.


Nepotpune i neblagovremene prijave neće se uzeti u razmatranje. 








MINISTARSTVO OBRAZOVANJA, 







NAUKE, KULTURE I SPORTA

